
'''Varudapirappu''' (frå tamil வருடபிரப்பு [varuḍapirappu], årsfødsel) er namnet til den tamilske nyttårsdagen.  Varudapirappu fell vanlegvis på den 13., 14. eller 15. april kvart år.  I 2005 fell det den 14. april.  

Varudapirappu blir enno feira på tradisjonelt vis, hovudsakleg saman med familien.  Før varudapirappu må ein skrubba grytene til dei skin og setta dei til sides for å førebu det første måltidet i det nye året.  Ein må rydda, vaska og reinsa huset, og pynta det med ''toranam'', lenkjer av mangolauv, over dørene.  På nyttårsdagen lagar folk også spesielle ''kolam'', ein slags teikning på bakken med rismjøl, for å ønska alle velkommen inn.

